Liselotte Greife - Martina in de Sepenblaas™

Martina is en littje Wicht. Se is dat eerste Jahr in de School, un se is
daar ok geern. Aber namiddags, wenn se hor Schoolarbeid klaar hett,
un wenn dat mooi* Weer is, denn sitt se am leevsten buten vér de Door
un maakt Sepenblasen. Wat schimmern un glinstern de so fein, wat
spegelt siik daar nich alls binnen. De Hemel, de Siinn, Bomen un Blomen,
alls is in so en Sepenblaas to sehn. Un wenn een ganz vérsichtig blasen
deit, denn word de Blaas so groot as en Football. Mennigmaal flegen se
ganz wied weg. Denn wesselt dat Sepenbild.

Dat liittje Wicht weer woll geern maal mit so en Sepenblaas flogen -
bit in de Wulken. Se harr siik denn de Eer von boven bekieken kunnt.
Aber Martina is ja al groot - se weet, dat dat sowat nich gifft.

Man denn kummt een S6mmeravend, daar kann se nich in d' Slaap
komen. Buten is dat noch ganz hell. Vader un Moder siind maal even na
de Nabersliii hengahn.

Daar stiggt dat Wicht ut dat Bedd un geiht vor de Door. De Siinn is
noch nich ganz unnergahn. Aber ok de halve Maan steiht an d' Hemel.
Dat siik de Maan in en Sepenblaas spegelt, dat hett Martina bit nu

noch nich sehn. Se mutt even proberen, wo dat utsiicht. Dat gliickt hor

ok. De Maan spegelt siik in hor Sepenblaas, un dat siicht ut, as wenn he
lacht.

Man - wat is dat? De Sepenblaas word grotter un grotter, de Maan
lacht immer diichtiger. Un denn sitt dat Wicht miteens in de
Sepenblaas un fliiggt daarmit weg. Se sweevt over dat Huus hen un
over all de anner Husen. Wat is dat fein, so van boven éver de Stadt to
kieken! All de Straten siind to sehn, all de Husen un all de Tunen. Nu
geiht dat 6ver de School weg un 6ver de Kark. Dat geiht man knapp an
de Karktoorn vorbi. Aber nu kummt dat Water, nu kummt de See. De is
so wied un so diiiister. Kien Schipp is to sehn un kien Liichttoorn*.
Martina word dat ganz bang tomood. Se kann doch nich Gver de See
flegen. Wo sall se weer up de Eer komen? For Bangigheid* stott se mit
hor Riigg na achtern tegen de Kugel. Se will de weer na d' Stadt
hendrieven. Aber de Kugel geiht kott. Dat Wicht fallt un fallt un
galpt™.

Un denn - denn waakt se up. Se liggt in hor Bedd un hett dat alls blot

droomt. Dor dat Fenster kickt de Maan* - un lacht.

Vokabels:
Sepenblaas = Seifenblase
mooi = schon

Liichttoorn = Leuchtturm
for Bangigheid = vor Angst
galpt v. galpen = durchdringend schreien

Maan = Mond

Zum Nachschlagen weiterer Vokabeln empfehlen wir das Plattdeutsch-
Hochdeutsche Online-Wéorterbuch der Ostfriesischen Landschaft:

www.platt-wb.de

